
ANDALUS




KELAS BIMBINGAN MENENGAH/
KELAS BIMBINGAN REMAJA LANJUTAN
PEPERIKSAAN TAHUN 2009
FIQH ISLAMI
NAMA 
  : ____________________________________________________
KELAS: KBM/KBRL  1/___________
CAWANGAN:  ___________________
MUKA DEPAN
ARAHAN KEPADA CALON
	1. Jangan buka kertas soalan sehingga diberi arahan oleh pengawas.

2. Tuliskan nama anda dan kelas dengan jelas pada tempat yang telah disediakan.

3. Baca setiap arahan sebelum menjawab soalan.

4. Kertas soalan ini mengandungi 7 muka surat bercetak (tidak termasuk muka depan)

5. Masa untuk menjawab kertas soalan ini ialah 1 jam.
	Bahagian
	Markah

Penuh
	Markah

Dapat

	
	A
	10
	

	
	B
	10
	

	
	C
	10
	

	
	D
	20
	

	
	Jumlah
	50
	

	
	T. Tangan

Pemeriksa:


Bahagian A (10 markah)

Pilih jawapan yang betul dan tuliskan abjad A, B, C, atau D dalam kurungan yang disediakan.

	1.
	Muslim yang sentiasa taat menunaikan solat lima waktu termasuk dalam golongan orang-orang yang ______________.

	
	
	
	

	
	A.
	tidak mementingkan dunia 
	

	
	B.
	memelihara keharmonian hidup
	

	
	C.
	mensyukuri nikmat Allah s.w.t.
	

	
	D.
	merasa cukup dengan apa yang ada
	(         )

	
	
	
	

	2.
	Zaharah memulakan wuduknya dengan membasuh kedua telapak tangannya, maka disunatkan juga baginya untuk  melafazkan ______________.

	
	
	
	

	
	A.
	basmalah
	

	
	B.
	niat wuduk
	

	
	C.
	alhamdulillah
	

	
	D.
	ta’awuz
	(         )

	
	
	
	

	3.
	Ustaz Hasan memiliki janggut yang tebal.  Ketika berwuduk, beliau hendaklah ______________.

	
	
	
	

	
	A.
	menyela janggutnya dengan jari
	

	
	B.
	merenjis janggutnya hingga basah
	

	
	C.
	membasuh janggutnya hingga ke kulit
	

	
	D.
	memastikan setiap helai janggutnya terkena air
	(         )

	
	
	
	

	4.
	Ketika dalam perjalanan menaiki kapal terbang, Encik Hamid perlu bertayamum untuk mendirikan solat Zuhur. Anggota tayamum yang wajib disapunya dengan debu tanah adalah ______________.

	
	
	
	

	
	A.
	muka dan tapak kaki
	

	
	B.
	tapak tangan dan tapak kaki
	

	
	C.
	muka dan tangan hingga ke siku
	

	
	D.
	muka dan kaki hingga ke buku lali 
	(         )

	
	
	
	

	5.
	Seorang muazzin hendaklah menoleh ke kanan ketika menyebut ______________.

	
	
	
	

	
	A.
	حى على الفلاح
	

	
	B.
	حى على الصلاة
	

	
	C.
	أشهد أن لا إله إلا الله
	

	
	D.
	أشهد أن محمدًا رسول الله
	(         )

	
	
	
	

	6.
	Ketika mendirikan solat Zuhur, Subhan teringat bahawa kawannya akan menelefonnya. Maka dia pun berniat untuk membatalkan solatnya sebaik sahaja telefon berdering. Hukum solat Subhan adalah ______________.

	
	
	
	

	
	A.
	haram 
	

	
	B.
	tidak sah
	

	
	C.
	batal ketika itu juga
	

	
	D.
	sah tetapi sebaiknya diulang
	(         )

	
	
	
	

	7.
	Solat wajib didirikan pada waktu-waktu yang telah ditetapkan oleh Allah s.w.t. Waktu solat Zuhur bermula apabila ______________.

	
	
	
	

	
	A.
	hilang cahaya mega merah
	

	
	B.
	matahari tergelincir ke barat
	

	
	C.
	matahari terbenam di paras laut
	

	
	D.
	bayang-bayang sesuatu benda sama panjang dengannya
	(         )

	
	
	
	

	8.
	Orang yang berhadas kecil seperti ______________ hendaklah berwuduk sebelum melakukan solat.

	
	
	
	

	
	A.
	makan dan minum 
	

	
	B.
	muntah kerana sakit perut
	

	
	C.
	menyentuh wanita bukan mahram
	

	
	D.
	mengorek tahi hidung atau telinga
	(         )

	
	
	
	

	9.
	Allah s.w.t. memberi ______________ bagi orang yang melakukan solat sunat Terawih dengan ikhlas pada bulan Ramadan, sama ada bersendirian atau berjamaah.

	
	
	
	

	
	A.
	pahala yang tidak terhingga
	

	
	B.
	rezeki yang melimpah-ruah
	

	
	C.
	rahmat dan cahaya di hari kiamat
	

	
	D.
	ganjaran keampunan bagi dosa yang lepas
	(         )

	
	
	
	

	10.
	Seorang petugas yang memandikan jenazah hendaklah membersihkan semua najis yang mungkin ada pada tubuh jenazah. Kemudian jenazah tersebut dimandikan dengan membasuhkan ______________nya terlebih dahulu.

	
	
	
	

	
	A.
	kaki
	

	
	B.
	badan
	

	
	C.
	kepala
	

	
	D.
	tangan
	(         )


Bahagian B (10 markah)

Tandakan ( ( ) bagi kenyataan yang betul dan ( ( ) pada kenyataan yang salah di dalam kurungan yang disediakan.
	1.
	Tujuan manusia diciptakan di dunia ini adalah untuk beribadat semata-mata kerana Allah s.w.t.
	(         )

	
	
	

	2.
	Khuf ialah sejenis kasut yang menutupi dari hujung kaki hingga ke lutut.  
	(         )

	
	
	

	3.
	Wuduk Amir tidak sah kerana dia hanya membasuh muka dua kali sahaja.
	(         )

	
	
	

	4.
	Orang yang meninggalkan solat kerana malas dan lalai hukumnya adalah berdosa besar dan wajib baginya bertaubat.
	(         )

	
	
	

	5.
	Jemaah boleh dilakukan dengan adanya satu imam dan satu makmum sahaja.
	(         )

	
	
	

	6.
	Solat Terawih dilakukan sebanyak 8 rakaat selepas menunaikan fardu Maghrib.
	(         )

	
	
	

	7.
	Takbir pada Hari Raya Aidiladha bermula dari waktu Subuh pada 10 Zulhijjah sehingga waktu Asar 13 Zulhijjah.  
	(         )

	
	
	

	8.
	Orang yang kafir kemudian memeluk agama Islam, wajib mengqadakan solatnya semasa kekufurannya itu.
	(         )

	
	
	

	9.
	Jenazah wajib disempurnakan dengan memandikan, mengkafankan, menyembahyangkan dan mengebumikannya.
	(         )

	
	
	

	10.
	Kanak-kanak, orang musafir, hamba dan kaum wanita tidak diwajibkan bersolat Jumaat. Hukum solat mereka adalah makruh.
	(         )

	
	
	


Bahagian C (10 markah)

Isikan tempat-tempat kosong di bawah ini dengan satu sahaja perkataan yang sesuai.

	1.
	Ustazah Aminah menerangkan kepada murid-muridnya bahawa makan dan tidur dengan niat kerana Allah juga  dikira sebagai __________________. 

	
	

	2.
	Walaupun kanak-kanak yang belum baligh tidak wajib solat namun ibu bapa tetap wajib __________________ mereka untuk bersolat. 

	
	

	3.
	Seseorang yang hendak menyapu khuf maka cukup baginya menyapu di bahagian __________________ khuf dengan satu kali sapu sahaja.

	
	

	4.
	Wajah orang yang tidak pernah meninggalkan solat akan berseri sebab solat menggambarkan __________________ jiwa bagi orang yang mengerjakannya.

	
	

	5.
	Solat qasar adalah satu kemudahan yang Allah s.w.t. berikan kepada orang yang __________________. 

	
	

	6.
	Azan dan iqamat merupakan __________________ yang suci bagi orang  Islam untuk melaksanakan ibadah solat berbanding dengan agama-agama lain. 

	
	

	7.
	Solat berjemaah lebih baik daripada solat sendirian kerana ia dapat __________________ hubungan silaturrahim sesama Islam.

	
	

	8.
	Sebagai seorang Muslim, kita di __________________ mengajar orang yang sedang nazak mengucap dua kalimah syahadah. 

	
	

	9.
	__________________ adalah peristiwa di mana Rasulullah s.a.w disyariatkan dengan solat fardu lima waktu yang pada asalnya sebanyak lima puluh waktu. 

	
	

	10.
	Solat Tahajjud wajib dilaksanakan oleh Nabi tetapi sunat dilaksanakan oleh __________________.

	
	


Bahagian D (20 markah)

Jawab semua soalan berikut.  Tuliskan jawapan anda di ruang yang disediakan.

	1.
	Solat adalah ibadah terpenting dalam Islam. Dan ia juga yang menjadi pembeza antara golongan mukmin dan kafir.


	
	(a)
	Jelaskan maksud “solat dapat mencegah manusia daripada melakukan perbuatan keji dan munkar”. 

	
	

	
	

	
	

	
	

	
	
	[2 markah]

	
	
	

	
	(b)
	Mengapakah ada manusia masih melakukan kejahatan walaupun mereka mengerjakan solat lima waktu dalam sehari?

	
	

	
	

	
	

	
	

	
	
	[2 markah]


	2.
	Kamu telah mempelajari sebab-sebab yang dibolehkan bertayammum. Fikirkan dan tuliskan dua situasi di mana seseorang diharuskan bertayammum.

	
	

	
	

	
	

	
	

	
	

	
	

	
	

	
	

	
	
	[4 markah]

	
	
	

	3.
	Sharif sedang bermusafir selama 4 hari 3 malam. Untuk memudahkan perjalanannya, Sharif menggunakan cara menyapu ke atas khuf  semasa berwuduk.


	
	(a)
	Berapa lamakah yang diharuskan bagi Sharif untuk menyapu ke atas khuf?

	
	

	
	

	
	

	
	

	
	
	[2 markah]

	
	
	

	
	(b)
	Apakah hukumnya bagi Sharif menyapu di bawah khuf, di tumit dan di tepi khuf sama seperti mengambil wuduk sebanyak 3 kali?

	
	

	
	

	
	

	
	

	
	
	[2 markah]


	4.
	Rasulullah s.a.w bersabda: “Solat berjemaah lebih baik daripada solat bersendirian dengan mendapat dua puluh tujuh kali ganda pahala”. 
(a)     Nyatakan dua faedah solat berjemaah.

	
	

	
	

	
	

	
	

	
	[2 markah]

	
	(b)     Bagaimana kamu boleh terapkan solat berjemaah di rumah?

	
	

	
	

	
	

	
	

	
	
	[2 markah]

	
	
	


	5.
	Hisham lambat sampai ke masjid untuk menunaikan solat Jumaat kerana menghadiri kelas tambahan di sekolahnya. Apabila sampai di masjid, dia mendapati imam sedang duduk tahiyat akhir. 
Apa yang perlu Hisham lakukan lakukan?



	
	

	
	

	
	

	
	

	
	

	
	

	
	

	
	

	
	
	[4 markah]

	
	
	


SELESAI

